
 
ᓄᓇᕗᒻᒥ ᓱᕐᕋᖕᓇᖅᑐᒥᑦ ᓂᐅᕕᐊᒃᓴᖃᖅᐸᒃᑐᑦ ᐱᓇᔫᑎᖓᓄᑦ ᒪᓕᒐᒃᓴᑦ  

 

ᒪᒃᐱᖅᑐᒐᖅ 1 4−ᖑᓪᓗᑎᒃ 
Office of the Superintendent of Licensing  
Department of Finance, Government of Nunavut  
2nd Floor Parnaivik Building, 924 Mivvik Street  
P.O. Box 1000 Station 330, Iqaluit, NU X0A 0H0 

ᐃᓚᖓ A: ᖃᐅᔨᒋᐊᕐᕕᒃᓴᖅ   

ᑖᓐᓇ ᖃᐅᔨᒋᐊᕐᕕᐅᑲᐅᑎᒋᔭᕆᐊᓕᒃ ᐊᖓᔪᖅᑳᒻᒪᕆᐅᑉ ᐊᓪᓚᕝᕕᖓᓄᑦ ᐅᖃᖃᑎᒋᔭᐅᔪᓐᓇᕐᓗᓂ ᓱᕐᕋᖕᓇᖅᑐᒥᒃ ᓂᐅᕐᕈᑎᖃᕐᓂᕐᒧᑦ ᐱᔪᓐᓇᐅᑎᑖᕋᓲᑎᒥᒃ 
ᐱᔾᔪᑎᖃᕐᓗᓂ, ᐅᓇᓗ ᑐᕌᑲᐅᑎᒋᔪᖅ ᐅᖃᓘᑎᖓᑕ ᓇᓴᐅᑖ.   

 
ᐃᓚᖓ B: ᓇᖕᒥᓂᖃᖅᑎᐅᑉ ᑐᑭᓯᒋᐊᕈᑎᖏᑦ   

ᓇᖕᒥᓂᖃᖅᑎᐅᑉ ᐊᑎᖓ: ᓇᖕᒥᓂᖃᖅᑎᐅᑉ ᐊᑎᖓ ᓱᕐᕋᖕᓇᖅᑐᒥᒃ ᓂᐅᕐᕈᑎᖃᕐᓂᕐᒧᑦ ᐱᔪᓐᓇᐅᑎᑖᕋᓱᒃᑐᖅ. ᖃᐅᔨᒪᓂᐊᖅᐳᑎᑦ ᓱᕐᕋᖕᓇᖅᑐᒥᒃ 
ᓂᐅᕐᕈᑎᖃᕐᓂᕐᒧᑦ ᐱᔪᓐᓇᐅᑎᒥᒃ ᐱᑎᑕᐅᔪᓐᓇᑐᐃᓐᓇᕐᒪᑕ ᓇᖕᒥᓂᖃᕐᕕᐅᔪᒥᑦ ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑎᑕᐅᓗᓂ.   ᐃᒪᓐᓇ ᑐᑭᖃᖅᐳᖅ 
ᑖᓐᓇᑦᑕᐃᓐᓇᖅ ᐱᔪᓐᓇᐅᑎᖃᖅᑐᖅ(ᑐᑦ) ᐱᔪᓐᓇᐅᑎᑖᕋᓲᑎᒥᑦ ᐊᑎᖃᖅᑐᖅ ᒪᓕᒐᖅᑎᒍᑦ ᓂᐅᕕᕐᕕᖃᕆᐊᖃᕆᕗᖅ ᐱᔪᓐᓇᐅᑎᒥᒃ 
ᑐᓂᔭᐅᓚᐅᙱᑎᓪᓗᒍ.  

ᓇᖕᒥᓂᕆᔭᐅᔪᖅ ᖃᓄᐃᑦᑑᓂᖓ:  ᓇᖕᒥᓂᕆᔭᐃᑦ ᑯᐊᐳᕇᓴᐅᕚ, ᐱᓕᕆᖃᑎᒌᒃᐹᑦ, ᓇᖕᒥᓂᖃᖅᑎᓪᓚᕆᐅᕚ, ᑲᒻᐸᓂᐅᕚ ᐊᓯᖓᓂᒡᓘᓐᓃᑦ?  

ᑐᕌᕈᑖ ᐱᓕᕆᕝᕕᒋᔭᕐᓗ ᑎᑎᕋᕐᕕᒃ: ᑕᒪᕐᒥᒃ ᑐᕌᕈᑖ, ᑎᑎᖅᑲᒃᑯᕕᐅᑉ ᓇᓗᓇᐃᒃᑯᑕᖓ ᐱᖃᓯᐅᑎᓗᒍ (ᐊᔾᔨᑲᓴᖓᓂᓪᓘᓐᓃᑦ) ᐊᖓᔪᖅᑳᖃᕐᕕᐅᑉ 
ᑎᑎᕋᕐᕕᖓ. ᐊᖓᔪᖅᑳᖃᕐᕕᐅᑉ ᑎᑎᕋᕐᕕᖓᑕ ᑐᕌᕈᑖ ᑎᑎᕋᕐᓗᒍ ᐊᔾᔨᒋᙱᑉᐸᐅᒃ ᐃᒻᒥᑰᖅᑐᑉ ᖃᐅᔨᒋᐊᕐᕕᒃᓴᖓᓄᑦ ᑎᑎᕋᖅᓯᒪᔪᒧᑦ ᐃᓚᖓᓂ A−ᒥᑦ. 
ᑯᐊᐳᕇᓴᐅᒍᓂ, ᑐᕌᖅᑎᑕᐅᒃᐸᑦ ᑯᐊᐳᕇᓴᒧᑦ ᑎᒥᐅᔫᑉ ᑐᕌᕈᑖ ᑎᑎᕋᖅᓯᒪᔪᖅ ᐊᑐᕐᓗᒍ.  
 

ᐃᓚᖓ C: ᐃᓄᖕᒨᖓᔪᑦ ᖃᐅᔨᒋᐊᕐᕕᒃᓴᑦ ᓇᖕᒥᓂᖃᕐᕕᖕᒧᑦ  ᐱᓕᕆᔨᐅᖃᑎᓕᒫᖏᑦ/ᓇᖕᒥᓂᖃᖅᑎᒧᑦ ᐱᓕᕆᔨᐅᖃᑕᐅᔪᑦ   

ᐊᑎᖓ, ᑐᕋᕈᑖ, ᐃᕐᙲᓐᓈᖅᑕᐅᒃᑰᕈᑖ, ᐅᖃᓘᑎᖓᑕ ᓈᓴᐅᑖ ᐊᒻᒪ ᑕᒪᕐᒥᒃ ᐃᓄᐃᑦ ᐃᓅᕝᕕᖏᑕ ᐅᓪᓗᖏᑦ ᐊᐅᓚᑦᑎᖃᑕᐅᔪᑦ ᓇᖕᒥᓂᕆᔭᐅᔪᒥᑦ 
ᐱᔪᓐᓇᐅᑎᑖᕋᓱᒃᑐᒥᒃ ᓱᕐᕋᖕᓇᖅᑐᓂᒃ ᓂᐅᕐᕈᑎᖃᕐᓂᕐᒧᑦ. ᐃᓄᐃᑦ ᐅᕙᓂ ᐃᓚᓕᐅᔾᔭᐅᔭᕆᐊᖃᖅᑐᖅ 20-ᐳᓴᒥᑦ ᒥᑭᓛᖃᕐᓗᓂ ᐅᖓᑖᓂᓪᓘᓐᓃᑦ 
ᐱᖃᖅᑎᐅᖃᑕᐅᔪᑦ ᐱᕚᓪᓕᕈᑕᐅᓇᔭᖅᑐᒥᒃ ᐊᒻᒪ/ᐅᕝᕙᓘᓐᓃᑦ ᓂᕈᐊᕈᓐᓇᖅᑎᑕᐅᓗᓂ ᑲᒻᐸᓂᒥᑦ/ᑯᐊᐳᕇᓴᒥᑦ.  
 

ᐃᓚᖓ D: ᓱᕐᕋᖕᓇᖅᑐᒥᒃ ᓂᐅᕕᕐᕕᖕᒧᑦ ᑐᑭᓯᒋᐊᕈᑎᑦ     

ᓱᕐᕋᖕᓇᖅᑐᒥᒃ ᓂᐅᕕᕐᕕᐅᑉ ᐊᑎᖓ: ᐅᖃᐅᓯᕆᓗᒍ ᓱᕋᕐᓇᖅᑐᓂᒃ ᓇᖕᒥᓂᖅᑖᕆᔪᒪᔭᕕᑦ ᐊᑎᖓ, ᖃᐅᔨᒪᓂᐊᖅᐳᑎᑦ ᑖᓐᓇ ᓇᖕᒥᓂᕐᒥᓂᒃ ᐊᐅᓚᑦᑎᔨᐅᑉ 
ᐊᔾᔨᒋᑐᐃᓐᓇᕆᐊᖃᖅᑕᖓ ᐃᒡᓗᖁᑎᖃᖅᑑᑉ ᓱᕋᕐᓇᖅᑐᓂᒃ ᓂᐅᕕᐊᒃᓴᖃᕐᕕᐅᓪᓗᓂ.  

* ᓄᓇᕗᒻᒥ ᓱᕋᖕᓇᖅᑐᓂᒃ ᓂᐅᕕᐊᒃᓴᖃᖅᐸᒃᑐᓕᒫᑦ ᐊᑦᑎᖅᑕᐅᔭᕆᐊᖃᙱᓚᑦ ᓱᓕᙱᑦᑐᒥᒃ ᐅᕝᕙᓘᓐᓃᑦ ᐅᖃᖅᓯᒪᓗᓂ ᓂᐅᕕᕐᕕᖕᒥᑦ 
ᓂᐅᕐᕈᑎᖃᕈᓐᓇᕐᓂᕋᐃᓗᓂ ᐃᓅᓕᓴᐅᑎᓂᒃ ᓱᕐᕋᖕᓇᖅᑐᓂᒃ. ᐅᖃᐅᓰᑦ ᓲᕐᓗ ‘ᐄᔭᒐᖅᑖᕐᕕᒃ,' 'ᐋᖓᔮᕐᓇᖅᑐᓕᕆᔨ ᐊᒻᒪ ‘ᓱᕐᕋᖕᓇᖅᑐᖅᑖᕐᕕᒃ’ ᑕᒪᕐᒥᒃ 
ᑐᑭᖃᖅᑐᐃᓐᓇᐅᕗᑦ ᐃᓅᓕᓴᐅᑎᒥᒃ ᓂᐅᕐᕈᑎᖃᕐᓂᕐᒧᑦ ᐊᒃᑐᐊᔪᓂᑦ, ᑕᐃᒪᐃᒻᒪᑦ, ᑖᒃᑯᐊ ᐅᖃᐅᓰᑦ ᐊᔾᔨᐸᓗᖏᓐᓂᒡᓗ ᐊᑐᕆᐊᖃᙱᑉᐳᑦ 
ᐊᑦᑎᖅᓯᓂᐊᕐᓗᑎᒃ ᓄᓇᕗᒻᒥ ᓱᕐᕋᖕᓇᖅᑐᓂᒃ ᓂᐅᕕᕐᕕᖓᓂ.  

ᑭᓇᑐᐃᓐᓇᖅ ᓱᕐᕋᖕᓇᖅᑐᓂᒃ ᓂᐅᕕᐊᒃᓴᖃᖅᐸᒃᑐᖅ ᑲᓇᑕᒥ ᒪᓕᒋᐊᖃᖅᐳᖅ ᓇᖕᒥᓂᖃᖅᑎᐅᑉ ᐊᑎᖓᓂᒃ, ᑕᖅᓴᖓᓂᒃ, ᒪᓂᓴᐅᑎᓂᑦ ᐊᒻᒪ 
ᐱᔪᒥᓇᖅᓯᑎᑦᑎᓂᕐᒧᑦ ᒪᓕᒐᕐᓂᒃ ᓇᓗᓇᐃᖅᓯᒪᔪᓂᒃ ᓱᕐᕋᖕᓇᖅᑐᓕᕆᓂᕐᒧᑦ ᐱᖁᔭᕐᒥᑦ (ᑲᓇᑕ) ᐊᒻᒪ ᒪᓕᒋᐊᓕᖏᓐᓂᒃ.  

ᓚᐃᓴᓐᓯ ᓇᓗᓇᐃᒃᑯᑕᖓ ᓇᓃᒻᒪᖔᑦ/ᓚᐃᓴᓐᓯᒧᑦ ᓇᓗᓇᐃᒃᑯᑕᒃᑲᓐᓃᑦ: ᓂᐅᕕᖕᕕᖕᒧᑦ ᐱᔪᓐᓇᐅᑎᑖᕋᓱᒃᐲᑦ ᓱᕐᕋᖕᓇᖅᑐᓂᒃ ᓂᐅᕕᕐᕕᖕᒥᑦ 
ᐊᐅᓚᑦᑎᓂᐊᕐᓗᑎᑦ (ᐃᓚᓕᐅᑎᓯᒪᔪᑦ ᓱᕐᕋᖕᓇᖅᑐᓂᒃ ᓂᐅᕕᕐᕕᒃ, ᐅᕝᕙᓘᓐᓃᑦ ᐃᓚᓕᐅᔾᔭᐅᓯᒪᔪᖅ ᓱᕐᕋᖕᓇᖅᑐᓂᒃ ᓂᐅᕕᕐᕕᒃ) ᐊᒻᒪ/ᐅᕝᕙᓘᓐᓂᑦ 
ᐅᖓᓯᒃᑐᒦᑦᑐᖅ ᓂᐅᕕᕐᕕᒃ? ᖃᐅᔨᒪᓂᐊᖅᐳᑎᑦ ᐱᓇᔫᑎᒥᒃ ᑐᓂᓯᔪᓐᓇᖅᑐᑦ ᐊᐅᓚᑦᑎᓂᐊᕐᓗᑎᒃ ᓱᕐᕋᖕᓇᖅᑐᓂᒃ ᓂᐅᕕᕐᕕᖕᒥᒃ ᐊᒻᒪᓗᑦᑕᐅᖅ 
ᐅᖓᓯᒃᑐᒦᑦᑐᒥᒃ ᓂᐅᕕᕐᕕᖕᒥᒃ (ᐃᕐᙲᓐᓈᖅᑕᐅᒃᑯᑦ ᓂᐅᕕᕐᕕᒃ) ᐊᑭᓖᔭᕆᐊᖃᒃᑲᓐᓂᙱᓪᓗᑎᒃ.  

ᓄᓇᓕᖕᓂ ᓱᕐᕋᖕᓇᖅᑐᒥᒃ ᓂᐅᕕᕐᕕᒃ ᐃᓂᒋᓇᔭᖅᑕᖓ: ᓇᓂ ᓄᓇᓕᖕᓂ ᓱᕐᕋᖕᓇᖅᑐᓕᕆᓂᕐᒧᑦ ᓇᖕᒥᓂᕆᔭᐃᑦ ᐊᐅᓚᑦᑐᒪᓇᔭᖅᑕᐃᑦ.  



 
ᓄᓇᕗᒻᒥ ᓱᕐᕋᖕᓇᖅᑐᒥᑦ ᓂᐅᕕᐊᒃᓴᖃᖅᐸᒃᑐᑦ ᐱᓇᔫᑎᖓᓄᑦ ᒪᓕᒐᒃᓴᑦ  

 

ᒪᒃᐱᖅᑐᒐᖅ 2 4−ᖑᓪᓗᑎᒃ 
Office of the Superintendent of Licensing  
Department of Finance, Government of Nunavut  
2nd Floor Parnaivik Building, 924 Mivvik Street  
P.O. Box 1000 Station 330, Iqaluit, NU X0A 0H0 

ᑐᒃᓯᕋᐅᑕᐅᓯᒪᔪᖅ ᓂᐅᕕᕐᕕᐅᑉ ᐃᓂᐊ:  ᐅᖃᐅᓯᕆᓗᒍ ᓇᓃᓪᓚᑦᑖᕋᔭᕐᓂᖓ ᓱᕐᕋᖕᓇᖅᑐᓂᒃ ᓂᐅᕕᕐᕕᒃᑖᕆᔪᒪᔭᐃᑦ (ᐊᖅᑯᑎᖓᑕ ᑐᕌᕈᑖ, ᐃᒡᓗᕐᔪᐊᑉ 
ᓈᓴᐅᑖ, ᓄᓇᖁᑖᑕ ᓈᓴᐅᑖ).  

ᐊᓯᖏᑦ ᑮᓇᐅᔭᓕᐅᕋᓱᐊᕐᕕᑦ ᓇᖕᒥᓂᖃᕐᕕᒃ(ᑦ) ᐊᐅᓚᑕᐅᔪᑦ ᑕᕝᕙᙵᑦ ᐱᓕᕆᕝᕕᖕᒥᑦ:  ᑖᓐᓇ ᓂᐅᕕᕐᕕᐅᕙᒌᖅᑐᒥᑦ ᐃᓂᖃᖅᐹ ᐊᖏᕈᕕᑦ, ᑭᓱᑦ 
ᓇᖕᒥᓂᕆᔭᐅᔪᑦ ᑕᕝᕙᓂᑦᑕᐃᓐᓇᖅ ᐊᐅᓚᑕᐅᕙᑦ?  

ᐃᑲᕐᕋᕆᔪᒪᓇᔭᖅᑕᑎᑦ ᐊᐅᓚᑦᑎᓕᕈᕕᑦ (ᓂᐅᕕᕐᕕᖕᓄᑐᐊᑦ ᑐᕌᖓᔪᖅ): ᐃᑲᕐᕋᕆᔪᒪᓇᔭᖅᑕᒃᑲ 8:00−ᒥ ᐅᓪᓛᒃᑯᑦ 10:00−ᒧᐊᕋᓱᖕᓂᖓᓄᑦ ᐅᓐᓄᒃᑯᑦ 
ᖃᖓᑐᐃᓐᓇᑦᑎᐊᖅ ᓄᖅᑲᖓᓐᓇᐅᙱᓱᖓᖅᐸᑦ. ᐃᑲᕐᕋᕆᔪᒪᓇᔭᖅᑕᑎᑦ ᐅᖃᐅᓯᕆᒃᑭᑦ ᓱᕐᕋᖕᓇᖅᑐᓂᒃ ᓂᐅᕕᕐᕕᖕᓄᑦ.  

ᐃᓵᖅᑕᐅᑦᑕᐃᓕᔾᔪᑎᒧᑦ ᐱᓕᕆᔾᔪᑎᒃᓴᑦ: ᐅᖃᐅᓯᕆᒃᑭᑦ ᐃᓵᖅᑕᐅᑦᑕᐃᓕᒪᔾᔪᑎᒋᓇᔭᖅᑕᑎᑦ ᐊᒻᒪ ᐊᔾᔨᓕᐅᕈᑎᕈᔪᐃᑦ ᐊᑐᕈᒪᓇᔭᖅᑕᑎᑦ ᓱᕐᕋᖕᓇᖅᑐᓂᒃ 
ᓂᐅᕕᕐᕕᖕᓂ. ᖃᐅᔨᒋᐊᕈᑎᒃᓴᒃᑲᓐᓃᑦ ᐃᓵᖅᑕᐅᑦᑕᐃᓕᒪᔾᔪᑎᑦ ᒥᒃᓵᓄᑦ ᑎᑎᕋᖃᓯᐅᑎᔪᓐᓇᖅᑕᑎᑦ ᐱᓇᔫᑎᒋᔭᕐᓂᑦ ᑐᓂᓂᐊᖅᑕᕐᓄᑦ.  

ᑐᒃᓯᕋᐅᑕᐅᓯᒪᔪᑦ ᓈᓴᖅᑕᐅᔾᔪᑎᓄᑦ ᐊᐅᓚᑦᑎᔾᔪᑎᑦ ᐊᒻᒪ ᓂᐅᕐᕈᑕᐅᔪᓄᑦ ᖃᐅᔨᓴᕈᑎᒃᓴᑦ: ᐅᖃᐅᓯᕆᓗᒋᑦ ᓈᓴᖅᑕᐅᔾᔪᑎᓄᑦ ᐊᐅᓚᑦᑎᔾᔪᑎᑦ ᐊᒻᒪ 
ᓂᐅᕐᕈᑕᐅᔪᓄᑦ ᖃᐅᔨᓴᕈᑎᒃᓴᑦ (ᖃᕆᓴᐅᔭᑦ ᐊᒻᒪ ᖃᕆᓴᐅᔭᓕᕆᔾᔪᑎᑦ) ᐊᑐᕈᒪᓇᔭᖅᑕᑎᑦ ᓱᕐᕋᖕᓇᖅᑐᓂᒃ ᓂᐅᕕᕐᕕᖕᓂ. ᖃᐅᔨᒪᓂᐊᖅᐳᑎᑦ ᓄᓇᕘᓕᒫᒥ 
ᓱᕐᕋᖕᓇᖅᑐᓂᒃ ᓂᐅᕕᐊᒃᓴᖃᖅᐸᒃᑐᑦ ᐊᑐᕆᐊᖃᕐᒪᑕ ᓈᓴᖅᑕᐅᔾᔪᑎᓄᑦ ᐊᐅᓚᑦᑎᔾᔪᑎᓂᒃ ᖃᕆᓴᐅᔭᒃᑯᑦ ᐊᒻᒪ ᖃᕆᓴᐅᔭᓕᕆᔾᔪᑎᓂᒃ ᑕᕝᕙᑲᐅᑎᒋ 
ᓈᓴᐃᔪᓐᓇᖅᑐᓂᒃ ᑕᒪᐃᓐᓂᒃ ᓱᕐᕋᖕᓇᖅᑐᓂᒃ ᓂᐅᕕᐊᒃᓴᖃᖅᑎᒧᑦ ᐱᓯᒪᔭᐅᔪᓂᑦ.  ᓈᓴᖅᑕᐅᔾᔪᑎᓄᑦ ᐊᐅᓚᑦᑎᔾᔪᑎᑦ ᑲᑎᙵᔪᑦ ᖃᐅᔨᔪᓐᓇᕆᐊᓖᑦ 
ᓈᓴᖅᑕᐅᔪᓄᑦ ᐃᓚᒋᐊᖅᑐᓕᒫᓂᒃ ᒥᒃᖠᒋᐊᖅᑐᓕᒫᓂᓪᓗ, ᑖᒃᑯᐊᓗ ᐅᖃᐅᓯᕆᕙᒡᓗᒋᑦ ᐊᖓᔪᖅᑳᒥᓄᑦ ᑕᖅᑭᑕᒫ. 

ᖃᕆᓴᐅᔭᒃᑯᑦ ᓴᖅᑭᑎᑦᑎᔪᓐᓇᕆᐊᖃᖅᐳᖅ CSV ᑎᑎᖅᑲᓂᒃ ᐅᓂᒃᑳᓕᐊᓂᒃ ᑕᖅᑭᑕᒫ ᓇᓗᓇᐃᖅᓯᒪᓗᑎᒃ ᓱᕐᕋᖕᓇᖅᑐᑦ ᓈᓴᖅᑕᐅᔪᑦ 
ᐅᓄᕈᓐᓃᕆᐊᕐᓂᖏᓐᓂᒃ (ᓂᐅᕐᕈᑕᐅᔪᑦ ᓂᐅᕐᕈᑕᐅᙱᖦᖢᑎᒡᓘᓐᓃᑦ ᐅᓄᕈᓐᓃᕆᐊᖅᑐᑦ [ᓱᕋᒃᑕᐅᔪᑦ ᓱᕐᕋᖕᓇᖅᑐᑦ, ᐱᐅᙱᓂᕋᖅᑕᐅᔪᑦ, ᐅᑎᖅᑎᑕᐅᔪᑦ]), 
ᓈᓴᖅᑕᐅᔪᑦ ᐃᓚᒋᐊᖅᑐᑦ (ᐅᓪᓗᖏᑦ ᐱᖃᓯᐅᑎᓗᒋᑦ ᐃᓗᐃᑦᑑᓪᓗᑎᒃ ᑎᑭᓴᖅᑕᐅᔪᑦ ᐱᔭᐅᓯᒪᔪᑦ) ᐊᒻᒪᓗᑦᑕᐅᖅ ᓈᓴᖅᑕᐅᔪᑦ ᐅᒃᑯᐃᖅᑕᐅᓂᖓ 
ᒪᑐᔭᐅᓂᖓᓗ ᓱᕐᕋᖕᓇᖅᑐᓂᒃ ᓂᐅᕕᕐᕕᖕᒥᑦ. 

ᖃᓄᕐᓕ ᓱᕐᕋᖕᓇᖅᑐᑦ ᑐᖅᑯᖅᑕᐅᓯᒪᖃᑦᑕᕐᓂᐊᖅᐸᑦ: ᐅᖃᐅᓯᕆᓗᒍ ᓱᕐᕋᖕᓇᖅᑐᓂᒃ ᑐᖅᑯᖅᓯᔾᔪᑎᒋᖃᑦᑕᕐᓂᐊᖅᑕᐃᑦ ᓂᐅᕕᕐᕕᖕᓂ (ᑮᖅᑕᖅᑐᒥᑦ, 
ᑐᖅᑯᖅᓯᒪᕝᕕᐊᓗᖕᒥ, ᓱᓇᒃᑯᑖᖃᕐᕕᖕᒥ). ᖃᐅᔨᒪᓂᐊᖅᐳᑎᑦ ᓱᕐᕋᖕᓇᖅᑐᓂᒃ ᑐᖅᑯᖅᓯᒪᕝᕕᒃ ᓂᐅᕕᐊᒃᓴᕆᔭᐅᔪᓕᒫᓄᑦ ᒪᓕᒋᐊᖃᕐᒪᑕ 
ᐊᑦᑕᕐᓇᖅᑎᑦᑎᑦᑕᐃᓕᓂᕐᒧᑦ ᒪᓕᒋᐊᓕᖏᓐᓂᒃ ᓇᓗᓇᐃᖅᓯᒪᔪᓂᒃ ᑎᑎᕋᖅᓯᒪᔪᑦ ᐃᓚᖓᓂ C−ᒥᑦ ᓱᕐᕋᖕᓇᖅᑐᑦ ᒪᓕᒐᖓᓂ.  

ᐃᒃᐱᒋᔭᒃᑯᑦ ᓴᖅᑭᑎᑦᑎᓲᑦ: (ᐃᓚᓕᐅᔾᔭᐅᓯᒪᔪᓄᑦ ᓱᕐᕋᖕᓇᖅᑐᒥᒃ ᓂᐅᕕᕐᕕᖕᓄᑐᐊᖅ ᑐᕌᖓᔪᖅ) ᐅᖃᐅᓯᕆᓗᒍ ᐊᑐᕈᒪᓂᐊᕐᒪᖔᖅᐱᑦ ᐋᒃᑲᓘᓐᓃᑦ 
ᐃᒃᐱᒋᔭᒃᑯᑦ ᓴᖅᑭᑎᑦᑎᓲᒥᒃ ᓂᐅᕕᕐᕕᖕᓂ. ᐊᖏᕈᕕᑦ ᑖᓐᓇ ᖃᓄᐃᑦᑑᕙ? 
 

ᐃᓚᖓ E: ᑎᑎᕋᖅᑕᐅᓯᒪᔪᑦ ᑎᑎᖅᐸᓪᓕᐊᓗᒋᑦ (ᑎᑎᖅᑕᐃᓐᓇᕆᓗᒋᑦ ᑎᑎᕋᖅᓯᒪᔪᓕᒫᑦ ᐃᓚᓕᐅᔾᔭᐅᓯᒪᔪᑦ ᑖᒃᑯᓄᖓ ᐱᓇᔫᑕᐅᔪᓄᑦ)   

ᐅᑯᐊ ᑎᑎᕋᖅᓯᒪᔪᑦ ᐊᑐᕆᐊᖃᖅᐳᑦ ᓱᕐᕋᖕᓇᖅᑐᒥᒃ ᓂᐅᕕᖕᕕᖕᒧᑦ ᐱᓇᔫᑎᒋᔭᐃᑦ ᑲᒪᒋᔭᐅᖁᓪᓗᒍ:  

ᓇᓗᓇᐃᒃᑯᑕᖅ ᐃᓚᓕᐅᔾᔭᐅᓂᕐᒧᑦ ᐅᕝᕙᓘᓐᓃᑦ ᓇᖕᒥᓂᕆᔭᐅᔫᑉ ᖃᓄᐃᓕᖓᓂᖓᓂ: ᑖᓐᓇ ᑎᑎᖅᑲᖅ ᒪᓕᒐᖅᑎᒍᑦ ᓇᓗᓇᐃᖅᓯᕕᖕᒥ ᐱᔭᐅᓯᒪᔪᖅ 
ᒪᓕᒐᓕᕆᔨᒃᑯᓐᓂ ᓄᓇᕗᑦ ᒐᕙᒪᖓᓂ. ᓇᖕᒥᓂᖃᖅᑐᓕᒫᑦ ᓄᓇᕗᒻᒥ ᐊᐅᓚᓂᖃᖅᑐᑦ ᒪᓕᒐᖅᑎᒍᑦ ᓇᓗᓇᐃᖅᓯᕕᖕᒧᑦ ᖃᐅᔨᒋᐊᕆᐊᖃᖅᐳᑦ ᐅᕗᖓ 
867-975-6590. ᑐᑭᓯᒋᐊᒃᑲᓐᓂᕈᒪᒍᕕᑦ ᑕᑯᒋᐊᕐᓗᒍ ᒪᓕᒐᖅᑎᒍᑦ ᓇᓗᓇᐃᖅᓯᕕᒃᑯᑦ ᐃᑭᐊᖅᑭᕕᖓ ᐅᕙᓂ: http://nunavutlegalregistries.ca/.   

ᐱᕋᔭᖕᓂᕐᒧᑦ ᖃᐅᔨᓴᖅᑕᐅᔾᔪᑎᑦ ᑕᒪᐃᓐᓄᑦ ᐃᓄᖕᓄᑦ ᑎᑎᕋᖅᓯᒪᕗᑦ ᐃᓚᖓᓂ C−ᒥᑦ: ᐱᕋᔭᖕᓂᕐᒧᑦ ᖃᐅᔨᓴᖅᑕᐅᔾᔪᑎᒥᒃ ᐃᓚᖓᓂᑦ C−ᒥᑦ 
ᐱᔭᐅᔭᕆᐊᖃᖅᐳᑦ ᑕᒪᐃᓐᓄᑦ. ᐱᕋᔭᖕᓂᕐᒧᑦ ᖃᐅᔨᓴᖅᑕᐅᔾᔪᑎ ᐅᓪᓗᒥᒨᖓᔭᕆᐊᖃᖅᐳᖅ (ᑐᓂᔭᐅᔪᓐᓇᙱᑦᑐᑦ 60 ᐅᖓᑖᓅᖅᓯᒪᔪᑦ 
ᑐᓂᓯᓚᐅᙱᑎᓪᓗᑎᑦ ᓱᕐᕋᖕᓇᖅᑐᒥᒃ ᓂᐅᕕᕐᕕᖕᓄᑦ ᐱᓇᔫᑎᖕᓂ).  

ᐃᓗᓕᖓᑕ ᐋᖅᑭᒃᓯᒪᓂᒃᓴᖓ: ᐃᓗᓕᖓᑕ ᐋᖅᑭᒃᓯᒪᓂᒃᓴᖓ ᐱᖃᓯᐅᔾᔭᐅᔭᕆᐊᖃᖅᐳᖅ ᐱᓇᔫᑎᖕᓂᑦ ᐅᑯᓂᖓ ᓇᓗᓇᐃᔭᖅᓯᒪᓗᓂ:   

• ᐆᒃᑐᕋᖅᓯᒪᔪᑦ (ᐃᒡᓗᕈᓰᑦ/ᐊᑭᓐᓇᖏᑕ ᑕᑭᓂᖏᑦ/ᓇᖕᒥᓂᖅᑖᕆᔪᒪᔭᖓᑕ ᐋᖅᑭᒃᓯᒪᓂᖓ);  
• ᓱᕐᕋᖕᓇᖅᑐᓕᒫᑦ ᑐᖅᑯᖅᓯᒪᕝᕕᒋᓂᐊᖅᑕᖏᑦ;  

http://nunavutlegalregistries.ca/


 
ᓄᓇᕗᒻᒥ ᓱᕐᕋᖕᓇᖅᑐᒥᑦ ᓂᐅᕕᐊᒃᓴᖃᖅᐸᒃᑐᑦ ᐱᓇᔫᑎᖓᓄᑦ ᒪᓕᒐᒃᓴᑦ  

 

ᒪᒃᐱᖅᑐᒐᖅ 3 4−ᖑᓪᓗᑎᒃ 

• ᓂᐅᕕᕐᕕᐅᓂᑯᑦ ᓇᓃᓐᓂᖏᑦ;   
• ᐃᓯᕐᕖᑦ ᐊᒻᒪ ᐊᓂᕝᕖᑦ; ᐊᒻᒪ   
• ᓇᓃᓐᓂᖓ ᐊᒻᒪ ᐊᔾᔨᓕᐅᕈᑎᑦ ᖃᐅᔨᓴᕈᑎᑦ ᓇᓃᒻᒪᖔᑦ.  

ᓇᖕᒥᓂᕆᔭᖓᓄᑦ ᐱᔪᓐᓇᐅᑎ: ᐱᖃᓯᐅᔾᔨᓗᑎᑦ ᒫᓐᓇ ᓇᖕᒥᓂᕆᔭᕕᑦ ᐱᔪᓐᓇᐅᑎᖓᓂᒃ ᓄᓇᓕᐸᐅᔭᒃᑯᓐᓂᙶᖅᑐᒥᒃ/ᕼᐋᒪᓚᒃᑯᓐᓂᙶᖅᑐᒥᒃ 
ᓱᕐᕋᖕᓇᖅᑐᓄᑦ ᓂᐅᕕᕐᕖᑦ ᐃᓂᒋᔭᖓᓂ.  

ᐅᑯᐊ ᑎᑎᖅᑲᑦ ᐱᔭᐅᔭᕆᐊᖃᙱᑦᑐᑦ ᓯᕗᓪᓕᖅᐹᒥ ᐱᓇᔫᑎᒋᔭᕐᓄᑦ, ᑭᓯᐊᓂ ᐃᑲᔫᑕᐅᓂᐊᖅᐳᑦ ᐊᖓᔪᖅᑳᑉ ᑎᑎᕋᕐᕕᖓᓂ ᓱᕐᕋᖕᓇᖅᑐᓂᒃ 
ᓂᐅᕕᕐᕕᒃᑖᕋᓱᖕᓂᕐᒧᑦ ᐱᓇᔫᑏᑦ ᕿᒥᕐᕈᔭᐅᓕᖅᐸᑦ.  

ᐃᑲᔪᖅᑐᐃᔾᔪᑎ ᑎᑎᖅᑲᖅ ᓄᓇᓕᐸᐅᔭᒃᑯᓐᓂᙶᖅᑐᖅ/ᕼᐋᒪᓚᒃᑯᑦ ᑲᑎᒪᔨᖓᓂᙶᖅᑐᖅ: ᑎᑎᖅᑲᖅ ᐃᑲᔪᖅᑐᐃᔾᔪᑎ ᐃᑲᔫᑕᐅᓂᐊᖅᐳᖅ ᐊᖓᔪᖅᑳᑉ 
ᑎᑎᕋᕐᕕᖓᓂ ᕿᒥᕐᕈᓕᖅᐸᑕ ᐱᓇᔫᑎᖕᓂᑦ.  

ᓇᓗᓇᐃᖅᓯᔾᔪᑎ ᑎᑎᖅᑲᐃᑦ ᐱᓯᒪᔭᐅᓕᕐᓂᖏᓐᓄᑦ:  ᐱᖃᓯᐅᔾᔨᓗᑎᑦ ᓇᓗᓇᐃᖅᓯᔾᔪᑎᒥᒃ ᑎᑎᖅᑲᑦ ᐱᓯᒪᔭᐅᓕᕐᓂᖏᓐᓂᒃ ᐋᖅᑭᒃᓯᑦᑎᐊᖅᓯᒪᓕᕈᕕᑦ 
ᓂᐅᕕᕐᕕᒃᐱᑦ ᐃᓂᒋᓂᐊᖅᑕᖓᓂᒃ. ᐅᑯᐊ ᑎᑎᖅᑲᑦ ᓈᒻᒪᒋᔭᐅᒐᔪᒃᑐᑦ ᓇᓗᓇᐃᖅᓯᔾᔪᑎᑦ ᐱᓇᔪᒃᑐᑦ ᐃᓂᖃᕈᓐᓇᖅᓯᓂᖓᓂᒃ ᓇᖕᒥᓂᕆᔭᒥᓂᒃ 
ᐱᖃᓯᐅᔾᔨᓗᓂ ᐊᑐᖅᑐᐊᕈᑎᒥᓂᒃ ᐅᕝᕙᓘᓐᓃᑦ ᐊᑐᖅᑐᐊᕈᑎᒃᑲᓐᓂᕐᒥᒃ, ᓇᓗᓇᐃᒃᑯᑕᕐᒥᒃ ᓇᖕᒥᓂᖃᕐᓂᕐᒧᑦ, ᐅᕝᕙᓘᓐᓃᑦ ᓂᐅᕕᐊᒃᓴᖃᕈᓐᓇᕐᓂᕐᒧᑦ 
ᐊᖏᕈᑎᒥᒃ. 

ᐱᔪᓐᓇᐅᑎᓕᕆᓂᖅ, ᓄᓇᓕᖕᒥᐅᓂᒃ ᑐᑭᓯᒋᐊᕐᓂᖅ, ᐊᑕᐅᓯᕐᒧᑦ ᐃᓂᒃᓴᒨᖓᔪᑦ. ᓯᕗᓪᓕᖅᐹᒥ ᐱᓇᔪᓕᕈᕕᑦ ᓇᓕᖅᑲᒥᒃ ᑕᑯᖅᑯᔾᔨᔭᕆᐊᖃᙱᓚᑎᑦ 
ᐱᓯᒪᓂᕐᓂᒃ, ᑭᓯᐊᓂᓕ ᑐᓴᐅᒪᔭᐅᔭᕆᐊᓕᒃ ᐱᔪᓐᓇᐅᑎᒥᒃ ᐊᖏᖅᑕᐅᔪᖃᓚᐅᙱᓐᓂᖓᓂ.  ᖃᐅᔨᒪᓂᐊᖅᐳᓯ ᐃᓂᒋᔭᐅᓂᐊᖅᑐᖅ ᐊᓯᔾᔨᖅᐸᑦ 
ᑐᑭᓯᒋᐊᖅᑐᖃᓚᐅᖅᓯᒪᑎᓪᓗᒍ ᑕᐃᒪ ᑐᑭᓯᒋᐊᒃᑲᓐᓂᕋᓱᒋᐊᖃᕋᔅᓯ ᑭᓯᐊᓂᓕ ᑭᖑᕙᕆᐊᕈᑕᐅᓕᕋᔭᖅᑐᖅ ᐱᔪᓐᓇᐅᑎᒥᒃ ᑐᓂᔭᐅᓇᓵᕈᑕᐅᒃᑲᓐᓂᕐᓗᓂ. 

ᐊᓯᖏᑦ ᑎᑎᕋᖅᓯᒪᔪᑦ: ᐊᓯᖏᑦ ᑎᑎᖅᑲᑦ ᐃᑲᔪᖅᑐᐃᔾᔪᑎᑦ ᐱᖃᓯᐅᑎᓗᒋᑦ (ᓲᕐᓗ: ᓇᖕᒥᓂᖃᕐᕕᐅᑉ ᓇᓗᓇᐃᒃᑯᑕᖓ, ᐊᔾᔨᓕᐅᖅᑕᐅᓯᒪᔪᑦ ᓱᕐᕋᖕᓇᖅᑐᒥᒃ 
ᓂᐅᕕᕐᕕᐅᑉ ᓯᓚᑖ, ᓇᓗᓇᐃᒃᑯᑕᑦ, ᐊᓯᖏᓪᓗ)  

ᐃᓚᖓ F: ᐊᑭᓕᕆᐊᓕᑦ  
$2,000−ᒥᒃ ᐱᓇᔫᑎᒥᓄᑦ ᐊᑭᓖᔭᕆᐊᖃᖅᐳᖅ ᓱᕐᕋᖕᓇᖅᑐᒥᒃ ᓂᐅᕕᕐᕕᒃᓴᕕᑦ ᐱᓇᔫᑎᖓ ᑲᒪᒋᔭᐅᓂᐊᕐᓗᓂ, ᐊᖓᔪᖅᑳᑉ ᑎᑎᕋᕐᕕᖓ ᐱᓇᔫᑎᖕᓂᑦ 
ᐱᓕᕆᓕᕐᓂᐊᖅᐳᖅ ᑭᓯᐊᓂ ᐊᑭᓕᐅᑎᖕᓂᑦ ᑐᓂᓯᒍᕕᑦ ᐱᓇᔫᑏᓪᓗ ᐊᑕᐅᑦᑎᒃᑯᑦ.  
   

ᐃᓚᖓ G: ᓱᓕᓂᕋᕈᑦ   
 
ᓱᓕᓂᕋᕈᑎᐅᑉ ᑎᑎᕋᖅᓯᒪᓂᖓ ᐱᓇᔫᑎᒋᔭᐅᔪᒥᑦ ᓇᓗᓇᐃᖅᓯᕗᖅ ᐱᓇᔪᒃᑐᖅ ᑐᑭᓯᑦᑎᐊᕐᓂᖓᓂᒃ ᐊᒻᒪ ᓇᓗᓇᐃᖅᓯᓪᓗᓂ ᑎᑎᕋᖅᓯᒪᔪᓕᒫᑦ 
ᐱᓇᔫᑎᒋᔭᖓᓂ ᐃᑲᔪᖅᑐᐃᔾᔪᑎᓂᓪᓗ ᑎᑎᕋᖅᓯᒪᔪᑦ ᓱᓕᓂᖏᓐᓂᒃ, ᓱᓕᑦᑎᐊᕐᓂᖏᓐᓂᒃ ᐊᒻᒪ ᐊᑐᖅᑕᐅᔪᓐᓇᖅᖢᑎᒃ ᒪᓕᒐᖅᑎᒍᑦ ᐊᑐᕆᐊᓕᖏᓐᓂᒃ 
ᒪᓕᓕᖁᓪᓗᒍ ᓄᓇᕗᒻᒥ ᓱᕐᕋᖕᓇᖅᑐᓂᑦ ᐱᖁᔭᖓᓂ ᐊᒻᒪ ᒪᓕᒋᐊᓕᖏᓐᓂᒃ.  
 
ᐃᓚᖓ H: ᐊᑎᓕᐅᕈᓯᖅ  

ᓄᓇᕗᒻᒥ ᓱᕐᕋᖕᓇᖅᑐᓂᒃ ᓂᐅᕕᕐᕕᒃᑖᕋᓱᖕᓂᕐᒧᑦ ᐱᓇᔫᑎ ᐊᑎᓕᐅᕈᕕᐅᒃ, ᓇᓗᓇᐃᖅᓯᒃᑲᓐᓂᖅᐳᑎᑦ, ᐊᖏᖅᖢᑎᑦ ᐊᒻᒪ ᓇᓗᓇᐃᖅᓯᒃᑲᓐᓂᖅᖢᑎᑦ 
ᑎᑎᕋᖅᓯᒪᔪᓕᒫᑦ ᑎᑎᖅᑲᐃᓪᓗ ᑕᒻᒪᖅᓯᒪᙱᑦᑎᐊᕐᓂᖏᓐᓂᒃ.  
 
 
ᐱᓇᔫᑎᒥᒃ ᕿᒥᕐᕈᓂᖅ  

ᑲᒪᒋᔭᐅᕝᕕᒋᓂᐊᖅᑕᖓ: (ᓂᐅᕕᕐᕕᖕᓄᑐᐊᖅ ᑐᕌᖓᔪᖅ) ᓱᕐᕋᖕᓇᖅᑐᑦ ᐱᖁᔭᖓ ᒪᓕᒃᖢᒍ ᑲᑎᒪᑎᑦᑎᔭᕆᐊᖃᖅᐳᑦ ᓄᓇᓕᖕᓂ ᐃᓱᒪᒋᔭᐅᔪᓂᒃ 
ᑐᓴᕋᓱᒡᓗᑎᒃ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᒥᒃ ᐊᖓᔪᖅᑳᖅ ᑐᓂᓯᓚᐅᙱᓐᓂᖓᓂ ᓱᕐᕋᖕᓇᖅᑐᓄᑦ ᓂᐅᕕᕐᕕᒃᓴᐅᑉ 



 
ᓄᓇᕗᒻᒥ ᓱᕐᕋᖕᓇᖅᑐᒥᑦ ᓂᐅᕕᐊᒃᓴᖃᖅᐸᒃᑐᑦ ᐱᓇᔫᑎᖓᓄᑦ ᒪᓕᒐᒃᓴᑦ  

 

ᒪᒃᐱᖅᑐᒐᖅ 4 4−ᖑᓪᓗᑎᒃ 
Office of the Superintendent of Licensing  
Department of Finance, Government of Nunavut  
2nd Floor Parnaivik Building, 924 Mivvik Street  
P.O. Box 1000 Station 330, Iqaluit, NU X0A 0H0 

ᐱᔪᓐᓇᐅᑎᖓᓂᒃ ᓂᐅᕕᕐᕕᒃᑖᕐᓂᐊᖅᑐᒧᑦ. ᑐᓴᕋᓱᒃᑎᑦᑎᔪᓐᓇᖅᑐᑦ 60−ᓂᑦ ᐅᓪᓗᓂᒃ ᓯᕗᓪᓕᖅᐹᒥ ᓂᐅᕕᕐᕕᖕᒧᑦ ᓄᓇᓕᖕᓂ ᐊᒻᒪ ᐅᓪᓗᓄᑦ 30-ᓄᑦ 
ᑭᖑᓂᐊᒍᑦ ᓂᐅᕕᕐᕕᒃᑖᕆᔭᐅᔪᓄᑦ ᑕᐃᑲᓂ ᓄᓇᓕᖕᓂ.  

ᐊᖓᔪᖅᑳᑦ ᑎᑎᕋᕐᕕᖓ ᐅᓪᓗᓂᒃ 30−ᓂᒃ ᐱᓇᔫᑎᒋᔭᐅᔪᒥᒃ ᑲᒪᒋᔭᖃᕆᐊᖃᖅᐳᖅ ᓇᓗᓇᐃᖅᓯᓗᓂᓗ ᐱᓇᔫᑎᒥᑦ ᑎᑎᕋᖅᓯᒪᔪᓂᑦ.  

ᓯᕗᓪᓕᖅᐹᒥ ᕿᒥᕐᕈᔭᐅᓂᐊᖅᑐᖅ ᒪᓕᖕᓂᐊᖅᐳᖅ ᐱᓇᔫᑎᒥᑦ ᑎᑎᕋᖅᑕᐅᓯᒪᔪᓂᑦ   ᖃᐅᔨᒋᐊᕈᑎᒃᓴᖏᓐᓂᒃ. ᑎᑎᕌᓂᒃᓯᒪᙱᑦᑐᑦ ᐊᒻᒪ ᑎᑎᕋᖅᓯᒪᓂᖏᑦ 
ᐃᓚᑰᔪᑦ ᐊᒻᒪ/ᐅᕝᕙᓘᓐᓃᑦ ᐱᓇᔫᑎᖓᑕ ᐊᖏᓂᖓ ᕿᒥᕐᕈᔭᐅᔪᖅ ᐊᖓᔪᖅᑳᑉ ᑎᑎᕋᕐᕕᖓᓂ ᑐᑭᓯᔾᔪᑕᐅᓂᐊᖅᐳᑦ ᐱᔾᔪᑕᐅᓂᐊᖅᑐᓂᒃ 
ᕿᒥᕐᕈᔭᐅᕙᓪᓕᐊᓕᖅᐸᑦ ᐱᔪᓐᓇᐅᑎᒥᒃ ᑐᓂᓯᓚᐅᙱᑎᓪᓗᒋᑦ.     

ᖃᐅᔨᒋᐊᕐᕕᒋᓗᒍ ᓄᓇᕗᒻᒥ ᓱᕐᕋᖕᓇᖅᑐᓂᒃ ᓂᐅᕕᐊᒃᓴᖃᖅᐸᒃᑐᑦ ᐅᖃᓕᒫᒐᖓ ᑐᑭᓯᒋᐊᒃᑲᓐᓂᕈᒪᒍᕕᑦ ᓱᕐᕋᖕᓇᖅᑐᓂᑦ ᓂᐅᕕᐊᒃᓴᖃᖅᐸᒃᑐᑦ ᓄᓇᕗᒻᒥ 
ᒥᒃᓵᓄᑦ.  

ᐊᐱᖅᑯᑎᒃᓴᖃᕈᕕᑦ ᐱᓇᔫᑎᒋᔭᕕᑦ ᑲᒪᒋᔭᐅᕙᓪᓕᐊᓂᖓᓂ ᐊᖓᔪᖅᑳᑉ ᑎᑎᕋᕐᕕᖓᓄᓪᓚᑦᑖᖅ ᐊᐱᕆᔪᓐᓇᖅᐳᑎᑦ ᐅᕗᖓ cannabis@gov.nu.ca 
ᐅᕝᕙᓘᓐᓃᑦ 867-975-5875.  

mailto:cannabis@gov.nu.ca

